REZIME RADA

       Cilj ovog rada bio je utvrditi oblike, sadržaje, nivo organizacije stručnog usavršavanja, programe i planove permanentnog usavršavanja nastavnika kao i stavove nastavnika kada su u pitanju potreba nastavnika u permanentnom usavršavanju. Takođe smo ispitivali i potrebe nastavnika za permanentnim usavršavanjem u okviru devetogodišnjeg obrazovanja i inkluzije, te na koji način se u školama odvija permanentno usavršavanje. 

       U ovom radu je takođe ispitana opremljenost ličnih i školskih biblioteka, kao uloga i značaj direktora i pedagoga u permanentnom usavršavanju nastavnika. 

Istraživanje je sprovedeno na uzorku od 193 nastavnika iz 8 osnovnih škola sa područja Tuzlanskog Kantona od kojih su 4 gradske i 4 prigradske.

       Za ispitivanje je korišten anketni upitnik konstruisan za potrebe ovog istraživanja. U radu su korištene metode analize sadržaja, analitičko-deskriptivne metode, Servey metoda i metoda obrade podataka. 

       Od tehnika je korišteno anketiranje, a od instrumenata anketni upitnik konstruisan za potrebe ovog istraživanja.  

       Rezultati do kojih smo došli nedvosmisleno nam ukazuju na potrebu nastavnika za stručnim usavršavanjem, kreiranjem godišnjih programa stručnog usavršavanja na nivou škole, interesovanje za uže stručne sadržaje kada je u pitanju permanentno usavršavanje kao i potrebu za raznim oblicima stručnog usavršavanja. 

